
<<Կրթության մասին>> ՀՀ օրենքի 28-րդ հոդվածի 6-րդ մասին և <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքի 5-րդ հոդվածի 2-րդ մասի 6-րդ կետին համապատասխան` Հայաստանի Հանրապետության կառավարությունը որոշում է.  

1. Հաստատել Հայաստանի Հանրապետությունում 2014/2015 ուսումնական տարվա՝
1) ասպիրանտուրա ընդունելության՝ 

ա. պետական կրթաթոշակով, նպաստի ձևով ուսման վճարի փոխհատուցմամբ, առկա ուսուցմամբ՝ 140 տեղ՝ պարտադիր զինվորական ծառայության զորակոչից տարկետման իրավունքով.

բ. նպաստի ձևով ուսման վճարի փոխհատուցմամբ, հեռակա ուսուցմամբ՝ 239 տեղ.

գ. պետական կրթաթոշակով, նպաստի ձևով ուսման վճարի փոխհատուցմամբ, միջպետական համաձայնագրերով` 24 տեղ,
2) օրդինատուրա ընդունելության` պետական կրթաթոշակով, նպաստի ձևով ուսման վճարի փոխհատուցմամբ 95 տեղ, 

3) դոկտորանտուրա ընդունելության՝ պետական կրթաթոշակով, նպաստի ձևով ուսման վճարի փոխհատուցմամբ 14 տեղ:

2. Հաստատել Հայաստանի Հանրապետությունում 2014/2015 ուսումնական տարվա առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը՝ համաձայն հավելվածի:

3. Սահմանել, որ`

1) Հայաստանի Հանրապետությունում 2014/2015 ուսումնական տարվա ասպիրանտուրայի առկա և հեռակա, ինչպես նաև օրդինատուրայի ընդունելության ուսուցմամբ թափուր մնացած տեղերը բարձրագույն ուսումնական հաստատություններում ու գիտական կազմակերպություններում վերաբաշխում է Հայաստանի Հանրապետության կրթության և գիտության նախարարությունը՝ համաձայն Հայաստանի Հանրապետության գիտությունների ազգային ակադեմիայի, Հայաստանի Հանրապետության բարձրագույն ուսումնական հաստատությունների և գիտական կազմակերպությունների ներկայացրած լրացուցիչ հայտերի՝ իրենց տրամադրված տեղերի շրջանակներում.

2) Հայաստանի Հանրապետությունում 2014/2015 ուսումնական տարվա ասպիրանտուրայի ընդունելության առկա և հեռակա, ինչպես նաև օրդինատուրայի ուսուցմամբ պահուստային տեղերը բաշխում է Հայաստանի Հանրապետության կրթության և գիտության նախարարությանը,
3) Հայաստանի Հանրապետությունում 2014/2015 ուսումնական տարվա ասպիրանտուրայի հեռակա և օրդինատուրայի ընդունելության տեղերը բաշխում և հաստատում է Հայաստանի Հանրապետության կրթության և գիտության նախարարությունը:

5. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից: 

ՀՀ կրթության և գիտության նախարարի պաշտոնակատար Արմեն Աշոտյան

	ՏԵՂԵԿԱՆՔ-ՀԻՄՆԱՎՈՐՈՒՄ
1. Անհրաժեշտությունը.

 Նախագիծն ընդունվում է <<Կրթության մասին>> ՀՀ օրենքի 28-րդ հոդվածի 6-րդ մասի և <<Բարձրագույն և հետբուհական մասնագիտական կրթության մասին>> ՀՀ օրենքի 5-րդ հոդվածի 2-րդ մասի 6-րդ կետին համապատասխան:

	2. Ընթացիկ իրավիճակը և խնդիրները.

	
	       ՀՀ Նախագահի աշխատակազմը, ՀՀ գյուղատնտեսության նախարարությունը, ՀՀ էներգետիկայի նախարարությունը, ԼՂՀ կրթության և գիտության նախարարությունը, Գիտությունների ազգային ակադեմիան, Հայաստանի Հանրապետության պետական բարձրագույն ուսումնական հաստատությունները, <<Ա.Ի.Ալիխանյանի անվան Ազգային գիտական լաբորատորիա /Երևանի ֆիզիկայի ինստիտուտ/>> և <<ՔԵՆԴԼ>> սինքրոտրոնային հետազոտությունների ինստիտուտ հիմնադրամները և <<Մատենադարան>> Մեսրոպ Մաշտոցի անվան հին ձեռագրերի գիտահետազոտական ինստիտուտ>> ՊՈԱԿ-ը ներկայացրել են ասպիրանտական կրթական ծրագրով իրենց հայտերը:

       ՀՀ պաշտպանության նախարարությունը, ՀՀ առողջապահության նախարարությունը, ԼՂՀ կրթության և գիտության նախարարությունը և <<Երևանի Մխիթար Հերացու անվան պետական բժշկական համալսարան>> ՊՈԱԿ-ը ներկայացրել են օրդինատուրայի կրթական ծրագրով իր հայտերը:

       ՀՀ Նախագահի աշխատակազմը /ՀՀ պետական կառավարման ակադեմիա/, Գիտությունների ազգային ակադեմիան և Հայաստանի պետական տնտեսագիտական համալսարանը /Պոլիտեխնիկ/, Ճարտարապետության և շինարարության Հայաստանի ազգային համալսարան հիմնադրամը, Հայաստանի ազգային ագրարային համալսարան հիմնադրամը, Հայ-ռուսական /Սլավոնական/ համալսարանը ներկայացրել են դոկտորանտական կրթական ծրագրով իրենց հայտերը: 

	3. Տվյալ բնագավառում իրականացվող քաղաքականությունը. 

	
	      Յուրաքանչյուր տարի, ՀՀ գերատեսչություններից ստացված հայտերի հիման վրա ՀՀ կրթության և գիտության նախարարությունն ըստ մասնագիտությունների, ՀՀ կառավարության հաստատմանն է ներկայացնում ՀՀ պետական բարձրագույն ուսումնական հաստատությունների և գիտական կազմակերպությունների պետության կողմից պետական կրթաթոշակով, նպաստի ձևով ուսման վճարի փոխհատուցմամբ /անվճար/, առկա ուսուցմամբ ասպիրանտական կրթական ծրագրով տեղերը:

      Յուրաքանչյուր տարի, ՀՀ գերատեսչություններից ստացված հայտերի հիման վրա ՀՀ կրթության և գիտության նախարարությունը ՀՀ կառավարության հաստատմանն է ներկայացնում ՀՀ պետական բարձրագույն ուսումնական հաստատությունների և գիտական կազմակերպությունների պետության կողմից պետական կրթաթոշակով, նպաստի ձևով ուսման վճարի փոխհատուցմամբ /անվճար/, դոկտորանտական կրթական ծրագրով տեղերը:

	
	4. Կարգավորման նպատակը և բնույթը.

	
	     Ասպիրանտական, դոկտորանտական և օրդինատուրայի կրթական ծրագրով բարձրագույն ուսումնական հաստատություններին և գիտական կազմակերպություններին ուսումնառության անվճար` առանց տարկետման և տարկետման իրավունքով տեղերի հատկացում:

	5. Նախագծի մշակման գործընթացում ներգրավված ինստիտուտները և անձինք. 

	
	      ՀՀ Նախագահի աշխատակազմ, ՀՀ գյուղատնտեսության նախարարություն, ՀՀ էներգետիկայի նախարարություն, ՀՀ պաշտպանության նախարարություն, ԼՂՀ կրթության և գիտության նախարարություն, Գիտությունների ազգային ակադեմիա, Հայաստանի Հանրապետության բարձրագույն ուսումնական հաստատություններ, <<Ա.Ի.Ալիխանյանի անվան Ազգային գիտական լաբորատորիա /Երևանի ֆիզիկայի ինստիտուտ/>> և <<ՔԵՆԴԼ>> սինքրոտրոնային հետազոտությունների ինստիտուտ հիմնադրամները և <<<<Մատենադարան>> Մեսրոպ Մաշտոցի անվան հին ձեռագրերի գիտահետազոտական ինստիտուտ>> ՊՈԱԿ:

	6. Ակնկալվող արդյունքը.

	
	       ՀՀ կրթության և գիտության նախարարությունը նախատեսում է 2014/2015 ուսումնական տարվա համար ՀՀ կառավարության հաստատմանը ներկայացնել շուրջ 379 տեղ ասպիրանտական կրթական ծրագրով ուսումնառությունը կազմակերպելու նպատակով, որից 239 տեղ առանց տարկետման իրավունքի և 140 տեղ տարկետման իրավունքով, 95 տեղ օրդինատուրայի կրթական ծրագրով, 14 տեղ դոկտորանտուրայի կրթական ծրագրով:




	Տեղեկանք
<<Հայաստանի Հանրապետության 2014/2015 ուսումնական տարվա ասպիրանտուրա ու դոկտորանտուրա ընդունելության տեղերը և առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը հաստատելու մասին>> Հայաստանի Հանրապետության կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


	Տեղեկանք
 <<Հայաստանի Հանրապետության 2014/2015 ուսումնական տարվա ասպիրանտուրա ու դոկտորանտուրա ընդունելության տեղերը և առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը հաստատելու մասին>> Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	Հայաստանի Հանրապետության կառավարության որոշման նախագծի մասին ընդունման առնչությամբ այլ իրավական ակտեր ընդունելու անհրաժեշտություն չկա:

	2
	Հայաստանի Հանրապետության կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


Տ Ե Ղ Ե Կ Ա Ն Ք

<<Հայաստանի Հանրապետության 2014/2015 ուսումնական տարվա ասպիրանտուրա ու դոկտորանտուրա ընդունելության տեղերը և առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը հաստատելու մասին>> Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության նախարարությունների և գերատեսչությունների կատարած առաջարկությունների և դիտողությունների վերաբերյալ 
	
	Հայաստանի Հանրապետության 

նախարարության, գերատեսչության անվանումը
	Առաջարկություններ և դիտողություններ
	Ծանոթություն

	1.
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	Առաջարկություններ և դիտողություններ չունեն
	

	2.
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	Նախագծում ներառել ինտերնատուրայի 34 տեղ /Երևանի Մ. Հերացու անվան պետական բժշկական համալսարանի ռազմաբժշկական ֆակուլտետի համար/
	

	3.
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ԱՇԽԱՏԱԿԱԶՄ
	Առաջարկություններ և դիտողություններ չունեն
	

























































































































































